
Wudhu ke Faraiz ka Khulasa

Wudhu, namaz aur deegar ibaadat ke liye ek laazmi shart hai jiska maqgsad jismani aur rohani
paakizgi hasil karna hai. Wudhu ke chaar buniyadi faraiz hain jin ke baghair Wudhu mukammal
nahi hota:

1. Bismillah parhna

2. Kuli aur naak mein pani dalna (Muzmuzah aur Istinshaaq)
3. Chehre ko dhona

4. Kohniyon samait haathon ko dhona

5. Sar ka Masah karna : Wudhu ke faraiz mein se sar ka masah karna ek aham rukn hai, jis ke
baghair Wudhu mukammal nahi hota. Sar ke masah ka hukum Quran Majeed, Ahadees
Nabwi  aur ljma-e-Ummat se sabit hai. Ulema ke darmiyan is baat par ikhtilaf hai ke sar
ke masah ki migdaar kitni honi chahiye aur kya poore sar ka masah karna wajib hai ya
kuch hisson ka masah bhi kafi hai. Is silsile mein mukhtalif Ahadees aur Ulema ke aqwaal
maujood hain.

"Ae imaan walon! Jab tum namaz ke liye kharay honay ka irada karo to apne chehron ko, apne
haathon ko kohniyon tak, apne saron ka masah karo aur apne paon ko takhno tak dho lo" (Surah
Al-Ma'idah, Ayat 6).

Masah ki Migdaar par Ulema ka lkhtilaf

Masah ki migdaar ke baare mein ulema ke teen mashhoor agwaal hain, jo tafseel se darj zail
hain:

¢ Pehla Qaul-Chauthayi Sar ka Masah karna

Figh Hanafi ke nazdeek Wudhu mein kam az kam chauthayi sar ka masah karna wajib hai. Is gaul
ke mutabiq poore sar ka masah zaroori nahi, balke kam az kam chauthayi hissa ka masah Wudhu
ke farz ko poora karne ke liye kaafi hai.

Daleel: Hazrat Mughira bin Shu'bah 4« Al o2, se riwayat hai ke Rasool Allah & ne apni pagri par
masah kiya, jisse ye istidlal kiya jata hai ke poore sar ka masah lazim nahi, balke kuch hisson ka
masah bhi kifayat karta hai (Sahih Muslim: Hadees No. 274).

e Dusra Qaul-Chand Baalon ka Masah

Figh Shafiya ke mutabiq, Wudhu mein sar ke kuch baalon ka masah bhi kafi hai. Agar ungli ke
neeche kuch baal aa jayein aur unpar masah kar liya jaye to Wudhu durust hai.

Daleel: Hazrat Ibn Abbas 4is 4l o) se riwayat hai ke Nabi Kareem #8 ne Wudhu karte wagqt sar
ke kuch hisson par masah kiya, jisse Figh Shafiya ne istidlal kiya ke sar ke kuch baalon par masah
karna bhi Wudhu ki takmeel ke liye kafi hai.

¢ Teesra Qaul - Poore Sar ka Masah (Jamhur Ulema ka Qaul)

Jamhur Ulema, jin mein Malikiya, Hanabila aur baaz Hanafi ulema shamil hain, is baat par mutafiq
hain ke Wudhu mein poore sar ka masah waijib hai. Inke nazdeek jab tak poore sar ka masah na
kiya jaye, Wudhu mukammal nahi hota.

Daleel: Hazrat Abdullah bin Zaid 4 bl &2, se riwayat hai ke Nabi Kareem & ne apne dono
haathon ko sar ke agle hisson se le kar gaddi tak le gaye aur wapas aglay hisson tak laaye aur
poore sar ka masah kiya (Sahih Bukhari: Hadees No. 185).

Ye hadees wazeh karti hai ke poore sar ka masah karna sunnat hai aur is par amal jamhur ka
maugqif hai.

Masah ki Ta’adad

Sar ke masah ki ta’adad mein bhi ulema ka ikhtilaf hai ke aaya sar ka masah ek martaba kiya jaye
ya teen martaba.

Ek Martaba Masah karna Wajib hai (Jamhur Ulema ka Qaul)

Jamhur ulema ke nazdeek sar ka masah ek martaba hi karna wajib hai.

Daleel: Hazrat Usman dis bl o2, ki riwayat mein hai ke Rasool Allah & ne Wudhu karte waqt
chehra, haath aur paon teen martaba dhoye magar sar ka masah ek martaba kiya (Sahih Bukhari:
Hadees No. 157).

Teen Martaba Masah karna Jaiz hai (Figh Shafiya ka Qaul)

Imam Shafi'i 4l 4e>) ke nazdeek jaise deegar aza ka Wudhu teen martaba kiya ja sakta hai, usi
tarah sar ka masah bhi teen martaba kiya ja sakta hai.

Daleel: Hazrat Rabi bint Mu'awwidh s ! &2, se riwayat hai ke Nabi Kareem & ne Wudhu ke
douran sar ka masah teen martaba kiya (Abu Dawood: Hadees No. 110).

Sar ke Masah ke liye Naya Pani Lene ya Na Lene ka Masla

Ulema mein ikhtilaf hai ke kya sar ke masah ke liye naya pani lena zaroori hai ya haathon par
pehle se mojood pani hi kafi hai. Is silsile mein dono agwaal ki daleel darj zail hai:

¢ Pehla Qaul-Naya Pani Lena Sunnat hai

Hazrat Rabi bint Mu'awwidh s Y o2, se riwayat hai ke Nabi Kareem &8 ne sar ka masah wohi
pani istemal kar ke kiya jo Wudhu ke douran haathon par laga tha (Abu Dawood: Hadees No.
130).

¢ Dusra Qaul-Pehle se Mojood Pani Istemaal Karna Kafi hai

Hazrat Abdullah bin Abbas s <0 o2, se riwayat hai ke Nabi Kareem &5 ne apne sar ka masah
pehle se mojood pani se kiya, jisse ye sabit hota hai ke naya pani lena laazim nahi.

Kanon ka Masah

Wudhu mein sar ke saath kanon ka masah bhi sunnat-e-Nabwi & se sabit hai, aur is par ulema ke
mukhtalif aqwaal hain.

Kanon ka Masah Sunnat hai ya Wajib?
Pehla Qaul- Kanon ka Masah Sunnat hai (Jamhur Ulema ka Qaul)
Jamhur ulema yani Figh Hanafiya, Malikiya, Shafiya ke nazdeek kanon ka masah sunnat hai.

Daleel: Hazrat Ibn Abbas dis 4l &2 se riwayat hai ke Rasool Allah # ne farmaya ke kaan sar ka
hissa hain, lehaza sar ke masah ke saath kanon ka masah karna sunnat hai (Abu Dawood: Hadees
No. 134).

Dusra Qaul -Kanon ka Masah Wajib hai ( Figh Hanabila ka Qaul)

Figh Hanabila ke nazdeek kanon ka masah waijib hai, kyunke kaan sar ka hissa hain aur sar ke
masah ki farziyat kanon ke liye bhi wajib garar deti hai.

Daleel: Hazrat Abdullah al-Sanabhi dis 4l o2y se riwayat hai ke Nabi Kareem & ne farmaya ke
jab insaan apne sar ka masah karta hai to uske gunaah jhad jate hain, yahaan tak ke uske kanon
se bhi nikal jate hain (Muwatta Imam Malik).

Kanon ke Masah ke liye Pani ka Istemaal
Kanon ka masah karne ke liye pani ke istemaal ke baare mein ahl-e-ilm ke do agwaal hain:
e Pehla Qaul- Naya Pani Nahi Liya Jayega

Yeh Qaul Figh Hanafiya ka hai ke kanon ka masah sar ke masah ke baqi manda pani se kiya ja
sakta hai. Is ke mutabig, jo pani sar ke masah ke baad haathon par baqi bach jaye, usi pani ke
sath kanon ka masah kiya ja sakta hai.

e Dusra Qaul-Naya Pani Liya Ja Sakta hai

Yeh Qaul Jamhur (Malikiya, Shafiya, Hanabila) ka hai ke naye pani ka istemaal zyada behtar hai.
Agar koi naya pani le kar kanon ka masah kare to ye amal zyada pasandeeda hai.

Kanon ke Masah ka Tareeqa

Dakhli Hissa ka Masah: Kanon ke dakhli hissa ka masah karne ke liye shahadat wali ungli istemaal
ki jaye. Is ungli se kanon mein dakhil ho kar uske andarooni hissa ka masah kiya jaye.

Bahar ka Masah: Phir usi haath se kanon ke bahar ke hissa ka bhi masah kiya jaye.

Hadees: Hazrat Abdullah bin Abbas ais bl o2, se riwayat hai ke Nabi & ne apne kanon ka masah
kiya aur ye dono ko akatha masah karne ka zikr kiya (Abu Dawood: Hadees No. 134).

Tarteeb ka Khayal Rakhna

Wudhu karte waqgt sar ka masah pehle kiya jaye aur phir kanon ka masah kiya jaye. Ye tarteeb
zaroori hai kyunke Nabi Kareem & ne Wudhu ke douran sar ka masah pehle kiya aur phir kanon
ka.

